
1. Cyd-destun

Dyma Strategaeth Datblygu ac Asesu’r Gymraeg Coleg Gŵyr Abertawe. Mae’r Strategaeth hon, ar gyfer y cyfnod 2022-25, yn ceisio adeiladu ymhellach ar yr arferion da a’r mesurau rhagweithiol a weithredwyd o’r polisi blaenorol a thargedau’r Hyrwyddwr Dwyieithrwydd er mwyn hyrwyddo’r iaith Gymraeg a datblygu darpariaeth ddwyieithog y Coleg ymhellach mewn perthynas ag Addysg Bellach, Addysg Uwch, Dysgu Seiliedig ar Waith (DSW), y rhaglen Gwell Swyddi, Gwell Dyfodol a gweithgareddau Dysgu Oedolion yn y Gymuned.

Datblygwyd y Strategaeth hon yng nghyd-destun yr ysgogwyr allanol allweddol canlynol: 

· Cynllun Gweithredu’r Coleg Cymraeg Cenedlaethol Tuag at Cymraeg 2050: miliwn o siaradwyr, Cynllun Gweithredu Addysg Bellach a Phrentisiaethau cyfrwng Cymraeg.
· Gweledigaeth uchelgeisiol Llywodraeth Cymru i gynyddu nifer y siaradwyr Cymraeg fel y nodwyd yn eu strategaeth Cymraeg 2050: miliwn o siaradwyr, ein cynllun ar gyfer 2021 i 2026.
· Sicrhau hawliau dysgwyr yn unol â Safonau’r Gymraeg

2. Ein Hymrwymiad i Ddatblygu Sgiliau

Mae Coleg Gŵyr Abertawe yn ymrwymedig i fod yn rhagweithiol wrth gynllunio a darparu system addysg a hyfforddi ôl-16 sy’n rhoi cyfleoedd priodol i ddysgwyr astudio a dysgu drwy eu dewis iaith, gan eu paratoi felly ar gyfer gwaith a bywyd mewn Cymru ddwyieithog. Wrth weithredu ein Strategaeth Datblygu ac Asesu’r Gymraeg, ein nodau yw:

· Datblygu darpariaeth addysg ôl-orfodol sy’n cynyddu cyfraddau dilyniant ac yn cefnogi pawb, beth bynnag yw eu meistrolaeth ar yr iaith, i ddatblygu sgiliau Cymraeg i’w defnyddio yn gymdeithasol ac yn y gweithle.
· Trin y Gymraeg a’r Saesneg yn gyfartal a pharhau i ddarparu a datblygu gwasanaethau o ansawdd uchel drwy’r ddau gyfrwng neu yn ddwyieithog.
· Datblygu ymhellach gynnig cwricwlwm sydd yn eang, hyblyg, ymatebol a dwyieithog i gefnogi anghenion cynyddol y gymuned a byd diwydiant.
· Hysbysebu, hyrwyddo a datblygu ymhellach ethos dwyieithog y Coleg.

Y flwyddyn 2050: Mae’r Gymraeg yn ffynnu, mae nifer y siaradwyr wedi cyrraedd miliwn, ac fe’i defnyddir ym mhob agwedd ar fywyd. Ymhlith y rhai nad ydynt yn siarad Cymraeg mae ewyllys da ac ymdeimlad o berchnogaeth tuag at yr iaith a chydnabyddiaeth gan bawb o’i chyfraniad at ddiwylliant, cymdeithas ac economi Cymru.
Cymraeg 2050: miliwn o siaradwyr erbyn 2050 (Llywodraeth Cymru, 2017)

2.1 Tuedd Sgiliau Dysgwyr

Addysg Bellach
Prentisiaethau
		Comment by Anna Davies: @Helen Humphreys dwi ddim gyda data cyflawn ar gyfer prentisiaethau - fedri di gael hwn gan Adele plis?  Mae gen i ffigyrau FE.
	Rhugl (Ysgol Gymraeg, Cymraeg Iaith Gyntaf, dysgwyr a nododd eu bod yn rhugl)
(% o’r holl ddysgwyr)
	Yr holl ddysgwyr eraill

	
	2019/20 | 2020/21 | 2021/22
	2019/20 | 2020/21 | 2021/22

	Addysg Bellach
	339 (7%)   395 (7%)      461 (14%)
	4240            4902            2861

	Prentisiaethau
	217 (9%)   237 (9%)      317 (10%) 
	2619            2520            2721



Mae’r data uchod yn awgrymu’n gryf y byddai model addysgu dwyieithog yn fwy ffafriol o ystyried nifer y dysgwyr a nodwyd gennym eu bod yn rhugl o gymharu â chyfanswm ein dysgwyr. 

Gweler Atodiad A am Broffil Sgiliau Ieithyddol – sgiliau Cymraeg staff
 
3. 	Model Datblygu Sgiliau: Cynllunio ar gyfer Llwyddiant

Mae’r Model Datblygu Sgiliau a gyflwynwyd gan y Coleg Cymraeg Cenedlaethol yn awgrymu pedwar maes wrth gynllunio darpariaeth. Mae’r holl ddysgwyr wedi’u cynnwys ar y daith iaith hon, ac mae’n sicrhau ein bod ni fel coleg yn ystyried man cychwyn a chanlyniadau pob dysgwr o ran cyfleoedd Cymraeg. 



Bydd cyfleoedd ar gyfer datblygu cwricwlwm dwyieithog yn parhau i gael eu nodi a’u gweithredu ar draws yr holl feysydd, yn dibynnu ar allu ieithyddol dysgwyr, sgiliau staff, adnoddau, cyrff dyfarnu ac anghenion cyflogaeth gan ganolbwyntio’n benodol ar y meysydd blaenoriaeth isod yn ystod cyfnod y strategaeth hon.

2020/21 – Gofal Plant
2021/22 – Iechyd a Gofal Cymdeithasol, Gwasanaethau Amddiffynnol
2022/23 – Chwaraeon a Garddwriaeth
2023/24 – Busnes a Diwydiannau Creadigol
2024/25 – Adeiladu


Er mwyn sicrhau llwyddiant y strategaeth hon byddwn yn dilyn chwe elfen y Coleg Cymraeg Cenedlaethol i sicrhau bod uniondeb strwythurol y cynllun cyfan yn cael ei gynnal: 

· Profiad y Dysgwr
· Capasiti Staffio
· Darpariaeth
· Adnoddau
· Asesiadau a Chymwysterau
· Ymgysylltu â Chyflogwyr

O dan y chwe cholofn hon mae rhagor o nodau y gallwn feincnodi cynnydd yn eu herbyn, ac a fydd yn sail i’n cynllun gweithredu.

3.1 Profiad y Dysgwr
Nod: Cynyddu nifer y dysgwyr gan ddatblygu rhuglder, hyder yn yr iaith, dealltwriaeth o’r iaith ac ymwybyddiaeth o’r iaith 
Nod: Cynyddu’r defnydd o’r Gymraeg mewn sefyllfaoedd cymdeithasol ac anffurfiol gan ddysgwyr ôl-16 
Nod: Cefnogi dysgwyr i astudiaethau dwyieithog Addysg Bellach/Prentisiaethau

Rhaglen Digwyddiadau Blynyddol

Mae’r Coleg yn parhau i ehangu’r amrywiaeth o weithgareddau allgyrsiol cysylltiedig â datblygu ethos Cymraeg ar draws y Coleg i bob dysgwr ac i roi cyfleoedd ychwanegol i siaradwyr Cymraeg gynnal eu sgiliau iaith a’u datblygu ymhellach. 

Mae’r Swyddog Ymgysylltu â’r Gymraeg yn gyfrifol am ddatblygu rhaglen flynyddol o ddigwyddiadau ar draws y Coleg ac mewn perthynas â meysydd dysgu penodol. 

Sesiynau Tiwtorial, Hyfforddwyr Cynnydd ac Adolygiadau

Ar gyfer 2022/23 byddwn yn cyflwyno Hyfforddwyr Cynnydd i’n dysgwyr Safon Uwch blwyddyn 1. Mae un ohonynt yn rhugl yn y Gymraeg, gan ddarparu capasiti i ni gefnogi’r dysgwyr hyn drwy gyfrwng y Gymraeg. Rhoddir dysgwyr mewn grwpiau yn dilyn cofrestru. Rhoddir dysgwyr galwedigaethol mewn grwpiau hefyd yn ôl eu sgiliau iaith Gymraeg pan fo’n bosibl, i alluogi gwaith grŵp a chyfathrebu.

Mae galluoedd Cymraeg, dyheadau ac anghenion ieithyddol dysgwyr unigol yn cael eu trafod a’u dadansoddi mewn sesiynau tiwtorial a’u cofnodi ar y Cynllun Dysgu Unigol electronig (e-CDU). Defnyddir hwn i gynllunio rhaglen ddysgu ar gyfer yr unigolyn.

Bydd holl adnoddau’r sesiynau tiwtorial ar gael yn ddwyieithog, ac felly bydd yr holl ddysgwyr yn gallu cael mynediad at ddeunyddiau yn eu dewis iaith, ni waeth beth yw’r iaith addysgu (e.e. adnoddau digidol Iechyd Meddwl, Meddylfryd Gŵyr ac ati).
Rydym yn bwriadu paru myfyrwyr Dysgu Seiliedig ar Waith ag aseswr cyfrwng Cymraeg os yw’n bosibl fel y gall eu hadolygiadau gael eu cynnal drwy gyfrwng y Gymraeg.
 
Cyngor ac Arweiniad 

Bydd y Coleg yn parhau i nodi myfyrwyr sy’n siarad Cymraeg trwy’r prosesau derbyn a chofrestru. Mae siaradwyr Cymraeg rhugl yn cael eu nodi ac maen nhw’n cael yr opsiwn o gael cyfweliad yn Gymraeg. 

Yn ystod y Rhaglen Sefydlu bydd yr holl fyfyrwyr yn cael gwybod am y gwasanaethau cymorth ieithyddol sydd ar gael iddynt. Mae cymorth dysgu drwy gyfrwng y Gymraeg ar gael trwy ein tîm Diogelu.

Mae dysgwyr sy’n siarad Cymraeg yn rhugl y mae angen cymorth bugeiliol arnynt yn gallu cael eu cyfeirio at ein Hyfforddwr Bugeiliol cyfrwng Cymraeg.




Cyfathrebu

Mae’r prosbectws Addysg Bellach amser llawn yn nodi’r holl gyrsiau y gellir eu haddysgu’n ddwyieithog a’u hasesu yn Gymraeg/ddwyieithog. Mae’n nodi bod unrhyw ddysgwr a hoffai gyflwyno gwaith ysgrifenedig yn Gymraeg yn gallu gwneud hynny. Mae prif wefan y Coleg yn dangos yn glir sut y gall dysgwyr ddefnyddio a datblygu eu sgiliau Cymraeg yn y Coleg ac mae’n rhannu erthyglau newyddion yn rheolaidd i hyrwyddo’r cyfleoedd hyn.

Bydd ein sianeli’r cyfryngau cymdeithasol yn parhau i hyrwyddo gweithgareddau a digwyddiadau, tynnu sylw at gyrsiau sydd ar gael yn ddwyieithog a’r holl gyfleoedd sydd ar gael i ddysgwyr ddatblygu eu sgiliau Cymraeg yn yr ystafell ddosbarth a’r tu allan.

Bydd y Porth Myfyrwyr yn cael ei ddatblygu i gynnwys adran wedi’i neilltuo ar gyfer cyfleoedd, gweithgareddau allanol ac adnoddau i annog dysgwyr i ddefnyddio eu sgiliau Cymraeg.

Byddwn yn parhau i greu rhestrau dosbarthu drwy e-bost a chreu grwpiau Microsoft Teams i’r holl siaradwyr Cymraeg rhugl a nodwyd a bydd manylion cyfleoedd ffurfiol ac anffurfiol yn cael eu hysbysebu drwy’r cyfrwng hwn.

Ar ddechrau pob blwyddyn academaidd byddwn yn parhau i recriwtio nifer o Lysgenhadon Cymraeg, rôl â thâl wedi’i hariannu’n rhannol trwy’r Coleg Cymraeg Cenedlaethol a’r Coleg, lle mae dysgwyr yn gallu gwneud cais i hyrwyddo’r iaith Gymraeg yn y Coleg a gweithio ochr yn ochr a’r tîm Cymraeg.
 
Bydd y Coleg yn hybu cyfleoedd dilyniant drwy gyfrwng y Gymraeg yn y Coleg neu yn allanol gyda phrifysgolion yng Nghymru sy’n cynnig cyfleoedd i astudio yn Gymraeg. 

Ethos Cymraeg

Bydd y Coleg yn parhau i ddatblygu ethos Cymraeg ar draws y sefydliad, yn seiliedig ar y themâu allweddol canlynol fel y nodwyd yn ein Safonau’r Gymraeg: 

· Cynyddu defnydd ac effaith Cymraeg gweledol/ ysgrifenedig ar ddysgwyr a’r cyhoedd
               yn gyffredinol 
· Cynyddu defnydd ac effaith Cymraeg llafar yn gyhoeddus ac mewn digwyddiadau ar 
	draws y Coleg 
· Gwneud y defnydd gorau o staff i gryfhau ethos Cymraeg a datblygu ymwybyddiaeth staff a’r defnydd o Gymraeg 
· Cynyddu dealltwriaeth a gwerthfawrogiad dysgwyr o’u hunaniaeth Gymraeg 
· Rôl gweithgareddau corfforaethol allweddol wrth wella’r defnydd o Gymraeg yn y Coleg 



3.2 Capasiti Staffio
Nod: Sicrhau bod yr holl staff sydd â sgiliau iaith Gymraeg yn cael cyfle i ddatblygu’r sgiliau hyn a’u defnyddio mewn cyd-destun addysgol a chymdeithasol gyda dysgwyr. 
Nod: Cefnogi’r holl staff sydd am ddatblygu eu sgiliau iaith Gymraeg neu eu defnydd o ddwyieithrwydd gyda dysgwyr. 
Nod: Sicrhau bod gan bob pwnc a flaenoriaethir ar gyfer datblygiad ddigon o staff dwyieithog i’w addysgu.

Strategaeth Sgiliau Ieithyddol – Atodiad A
Mae ein hadran Adnoddau Dynol yn gweithredu Strategaeth Sgiliau Ieithyddol ac mae’n ei gwneud yn ofynnol i Reolwyr Meysydd Dysgu a Meysydd Swyddogaethol ystyried yr anghenion sgiliau Cymraeg o fewn eu timau. Pan ddaw swydd yn wag rhoddir ystyriaeth i lefel y Gymraeg sydd ei hangen ar gyfer ei chyfer. Mae’r broses hon hefyd yn cael ei dwyn i sylw’r Rheolwr Datblygu Gweithlu Dwyieithog a fydd yn dilyn anghenion ieithyddol penodol y rôl a phroffil iaith yr adran.

Mae Atodiad A yn dangos lleoliad aelodau staff sy’n siarad Cymraeg o fewn y meysydd amrywiol sy’n gallu cynnig sesiynau tiwtorial, asesiadau, addysgu a chyfloedd eraill yn yr ystafell ddosbarth drwy gyfrwng y Gymraeg neu yn ddwyieithog.

Cymraeg Gwaith 
Gall staff wneud cais i ddysgu Cymraeg ar y rhaglen a, lle bo’n briodol (os ydynt mewn maes blaenoriaeth allweddol neu yn rhugl ond ddim yn hyderus i ddefnyddio Cymraeg yn y gwaith), cânt eu rhyddhau o’u dyletswyddau addysgu i fynychu gwersi. Caiff pob aelod o staff ei fentora a’i gefnogi i ddefnyddio sgiliau dwyieithog yn eu rolau. Bydd gofyn i’r holl staff sy’n dysgu Cymraeg ddefnyddio’r Gymraeg yn yr ystafell ddosbarth neu yn eu rolau ar draws y Coleg.

Mentora
Mae staff sy’n addysgu neu’n asesu dysgwyr ar draws y Coleg yn cael mynediad at y mentora a ddarperir yn fewnol gan y Rheolwr Datblygu Gweithlu Dwyieithog neu gan y sefydliad allanol,  Sgiliaith. Rhoddir cymorth un-i-un i gynyddu’r defnydd o’r Gymraeg gan ddysgwyr er mwyn gwneud y mwyaf o’r cyfleoedd, rhannu buddion dysgu dwyieithog, a gwella hyder staff a fydd yn datblygu eu set sgiliau.

Sgiliaith
Bydd y Coleg yn defnyddio’r gwasanaethau a ddarperir gan Sgiliaith. Mae’r sefydliad yn darparu hyfforddiant a deunyddiau sy’n cynorthwyo staff i gael ymwybyddiaeth, gwybodaeth a hyder i ddefnyddio’r Gymraeg gyda dysgwyr ni waeth beth yw sgiliau ieithyddol y tiwtor/aseswr ar ran y Coleg Cymraeg Cenedlaethol. Bydd sesiynau’n cael eu trefnu naill ai gyda’r meysydd dysgu unigol neu byddant yn agored i’r holl staff ac aseswyr.

Hyrwyddwyr Cymraeg
Rydym yn bwriadu datblygu tîm o Hyrwyddwyr Cymraeg ar draws yr holl feysydd dysgu, gan sicrhau bod gan bob adran gynrychiolydd sy’n cwrdd pob tymor i drafod datblygiadau dwyieithog, rhannu arferion da a datblygu ethos dwyieithog eu maes. Bydd y rôl yn cefnogi Tîm Dwyieithog y Coleg a bydd yn cynnwys targedau penodol. Bydd yr aelod o staff yn cael ei rhyddhau o’i ddyletswyddau addysgu am oriau dynodedig er mwyn gallu cyflawni’r targedau hyn.



TAR/AHO
Bydd y cymhwyster TAR/AHO a addysgir yn y Coleg yn plethu elfen ddwyieithog i’r cwricwlwm. Bydd dysgwyr sydd â rhuglder lefel 3 neu 4 yn Gymraeg yn cael cyfle i wneud cais am y bwrsari dwyieithog mewnol. Mae’r meini prawf yn nodi y dylai dysgwyr ddarparu tystiolaeth o addysgu dwyieithog yn eu hymarfer. Byddan nhw’n cael eu cefnogi a’u mentora gan y Rheolwr Datblygu Gweithlu Dwyieithog. Yn ei dro rydym yn gobeithio cynyddu ein gweithlu dwyieithog mewnol.

Grantiau Datblygu’r Coleg Cymraeg Cenedlaethol 
Rydym, a byddwn, yn derbyn cyllid grant datblygu yn y sectorau blaenoriaeth canlynol i ddarlithwyr ac aseswyr sy’n addysgu’n ddwyieithog:
2020/21 – Gofal Plant
2021/22 – Iechyd a Gofal Cymdeithasol, Gwasanaethau Amddiffynnol
2022/23 – Chwaraeon a Garddwriaeth
2022/23 – Iechyd a Gofal Cymdeithasol/Gofal Plant/Tai – aseswyr yn unig
2023/24 – Busnes a Diwydiannau Creadigol
2024/25 – Adeiladu

Mae’r cyllid yn rhoi cyfleoedd i ni roi amser paratoi i staff sy’n siarad Cymraeg a’u rhyddhau o’u dyletswyddau addysgu i greu adnoddau, helpu dysgwyr gyda’u sgiliau Cymraeg ond hefyd i roi profiad dwyieithog i BOB dysgwr. 

3.3 Darpariaeth
Nod: Sicrhau amrywiaeth eang o ddarpariaeth ddwyieithog (datblygu rhuglder, hyder, dealltwriaeth ac ymwybyddiaeth o’r iaith) ar draws amrywiaeth o feysydd dysgu

Mae cynllunio darpariaeth ddwyieithog yn rhan annatod o’n prosesau cynllunio. Mae dilyniant ieithyddol i ddysgwyr sy’n dymuno parhau â’u haddysg drwy gyfrwng y Gymraeg a/neu’n ddwyieithog yn parhau’n flaenoriaeth. Er mwyn dangos sut rydym yn ymateb, byddwn yn nodi lle y cynigir darpariaeth ddwyieithog yn ein Cynlluniau Cyflawni Terfynol.

Byddwn yn darparu cynllun sy’n mynd i’r afael â’r nod hwn yn seiliedig ar feincnodau Dysgwyr Cymraeg Rhugl yn y meysydd blaenoriaeth hynny.
2020/21 – Gofal Plant
2021/22 – Iechyd a Gofal Cymdeithasol, Gwasanaethau Amddiffynnol
2022/23 – Chwaraeon a Garddwriaeth
2023/24 – Busnes a Diwydiannau Creadigol
2024/25 – Adeiladu

Yn gyntaf oll byddwn yn gweithredu’r model datblygu sgiliau i nodi dysgwyr ar eu taith Gymraeg. Rydym yn defnyddio codau o adran LA26 Cofnod Dysgu Gydol Oes Cymru (LLWR) i ddosbarthu dysgwyr.

E1:  Pob dysgu ac asesu yn Saesneg yn unig
B3:  Ychydig o ddysgu cyfrwng Cymraeg, e.e. mae defnydd o'r Gymraeg wedi’i gyfyngu i gyfathrebu llafar neu i ran fach iawn o’r dysgu. Asesu yn Saesneg yn unig.
B2:  Cyfran helaeth o ddysgu cyfrwng Cymraeg, e.e. defnyddir Cymraeg llafar ac ysgrifenedig mewn sawl agwedd ar y gweithgareddau dysgu, ond nid ym mhob un. Asesu yn Saesneg yn bennaf ond gallai peth fod yn Gymraeg hefyd.
B1:  Y dysgu wedi’i gwblhau mewn cyd-destun dwyieithog ac o leiaf 50 y cant o’r asesu ar gael yn y gweithgareddau dysgu wedi’i wneud drwy gyfrwng y Gymraeg. Gellid cyflawni’r canlyniad yn defnyddio unrhyw fethodoleg addysgu briodol.
C1:  Y dysgu wedi’i gwblhau mewn cyd-destun cyfrwng Cymraeg a’r holl asesu ar gael yn y gweithgareddau dysgu wedi’i wneud drwy gyfrwng y Gymraeg.

Ein nod yw na chaiff unrhyw ddysgwr ei gategoreiddio yn E1 ar LLWR.

Model Datblygu Sgiliau – Enghraifft Atodiad C


Cafodd dysgwyr eu categoreiddio yn dri grŵp yn seiliedig ar ruglder a maes dysgu â blaenoriaeth. 
	Grwpiau dysgwyr â blaenoriaeth
	Diffiniad

	Dysgwyr Cymraeg Rhugl  

	1. Dysgwyr sydd wedi astudio TGAU Cymraeg Iaith Gyntaf 
2. Dysgwyr sy’n nodi eu bod yn siaradwyr Cymraeg rhugl ar eu ffurflen gofrestru.
3. Dysgwyr a fynychodd ysgolion cyfrwng Cymraeg.

	Dysgwyr Sgiliau Cyflogadwyedd Cymraeg (Dysgwyr SCC)
	Pob dysgwr sy’n dilyn rhaglenni dysgu lle nodir Cymraeg fel sgìl cyflogadwyedd.
Mae Coleg Gŵyr Abertawe yn nodi’r sectorau canlynol lle mae’n fanteisiol i ddysgwyr ddatblygu Cymraeg fel sgìl cyflogadwyedd:
· Gofal Plant
· Chwaraeon
· Iechyd a Gofal Cymdeithasol
· Busnes 
· Diwydiannau Creadigol
· Adeiladu
· Gwasnaethau Amddiffynnol
· Garddwriaeth

	Mae’n ofynnol i bob dysgwr arall gynnal a datblygu eu sgiliau iaith Gymraeg tra byddant yn y Coleg.



Cynyddu’r proffil ar gofnod LA26 yw’r nod allweddol i’r Coleg, gan annog dysgwyr i ddefnyddio a datblygu eu sgiliau Cymraeg beth bynnag yw eu gafael ar yr iaith. Byddwn yn ceisio cynyddu nifer y dysgwyr B2 gyda’r holl ddysgwyr eraill ar B3.

Bydd dysgwyr yn cael cyfle i gwblhau Prentis-Iaith, cwrs digidol hunan-astudio a grëwyd i ddysgwyr mewn addysg ôl-orfodol ar lefel Ymwybyddiaeth neu Ddealltwriaeth a lefel Hyder a Rhugl sydd newydd gael ei datblygu. 

Mae nifer o fodiwlau ac adnoddau ystafell ddosbarth dwyieithog eisoes wedi cael eu datblygu mewn meysydd cwricwlwm amrywiol ac maen nhw ar gael ar blatfformau a rennir. Dylai pob aelod o staff addysgu ac asesu, ni waeth beth yw ei allu ieithyddol, annog dysgwyr rhugl i gwblhau o leiaf rywfaint o’u gwaith yn ddwyieithog. Mae dysgwyr Safon Uwch sy’n astudio cymhwyster Bagloriaeth Cymru yn cael cyfle i gwblhau heriau drwy gyfrwng y Gymraeg neu yn ddwyieithog a byddan nhw’n cael darlithydd Bagloriaeth Cymru sy’n siarad Cymraeg.


Proffiliau Meysydd Dysgu (gweler enghraifft Atodiad B)

Bydd Rheolwr y Gymraeg yn gweithio’n agos gyda Rheolwyr Meysydd Dysgu i ddatblygu Proffil Dwyieithog eu Meysydd Dysgu. Mae hyn yn cynnwys manylion cynnig y cwricwlwm yn ddwyieithog, nifer y myfyrwyr Cymraeg eu hiaith sydd wedi cofrestru/ymgeisio, capasiti staffio, prosiect Cymraeg Gwaith, cynlluniau recriwtio a hyfforddi, yn ogystal ag adnoddau i’w datblygu. 

Bydd targedau mesuradwy ar gyfer twf y ddarpariaeth ddwyieithog yn cael eu trafod yn flynyddol gyda phob Deon a Rheolwr Maes Dysgu a byddant yn cael eu cynnwys ym mhob Cynllun Gweithredu Blynyddol adrannol, byddant yn bwydo i mewn i’r cylch cynllunio cwricwlwm blynyddol ac yn dilyn codau E1, B3-B1, C1 LA26 LLWR.

Cyswllt Ysgolion
Mae’r Rheolwr Ysgolion yn goruchwylio’r cwricwlwm a gynigir i’r ddwy ysgol uwchradd Gymraeg yng Ngholeg Gŵyr Abertawe, yng Nghyfnod Allweddol 4 a Chyfnod Allweddol 5. Mae ysgolion yn cydgysylltu’n uniongyrchol â’r Coleg i gynllunio ac addysgu cyrsiau gyda’r nod o ddarparu cyrsiau drwy gyfrwng y Gymraeg neu yn ddwyieithog lle bo’n bosibl. Mae cyrsiau wedyn yn gallu darparu cyfleoedd ar gyfer dilyniant dwyieithog i’n prif raglenni Addysg Bellach. Rydym yn bwriadu gwella ein cysylltiadau â’n hysgolion bwydo Cymraeg.






3.4 Adnoddau
Nod: Sicrhau amrywiaeth eang o adnoddau cyfrwng Cymraeg a dwyieithog hygyrch o ansawdd uchel i gefnogi dysgwyr
Mae’r Coleg wedi datblygu adnoddau dysgu dwyieithog mewn nifer o’i feysydd â blaenoriaeth e.e. Gofal Plant, Iechyd a Gofal Cymdeithasol, Therapi Harddwch, Trin Gwallt, Arlwyo, Cerbydau Modur, Gwasanaethau Cyhoeddus a Bagloriaeth Cymru. Bydd yr adnoddau hyn i’w gweld ar Teams, Onedrive, Moodle neu blatfformau eraill a rennir i ddysgwyr a staff eu cyrchu. 

Mae Canolfan Adnoddau Dysgu y Coleg yn cadw catalogau o adnoddau print ac electronig sydd ar gael i ategu gwasanaethau addysg a hyfforddiant y Coleg yn Gymraeg a Saesneg. Rydym yn aelod o’r Consortiwm Dysgu Cyfunol ac mae nifer o adnoddau ar gael yn ddwyieithog.

Mae Rheolwr Dwyieithrwydd Dysgwyr a Datblygu Cwricwlwm y Coleg yn gweithio gyda Rheolwyr y Meysydd Dysgu i nodi deunyddiau dysgu, aseiniadau a thaflenni tasgau ar gyfer datblygiad dwyieithog. Mae’r tîm cyfieithu a’u gwaith yn cael eu cydlynu gan y Rheolwr Datblygu Gweithlu Dwyieithog. 

Mae’r Coleg yn ceisio cynyddu ymhellach y deunyddiau sydd ar gael yn ddwyieithog a bydd pob Maes Dysgu yn gosod targedau ar gyfer datblygu adnoddau ym mhob blwyddyn academaidd.  Bydd staff a ariennir o dan grantiau datblygu gan y Coleg Cymraeg Cenedlaethol yn rhannu eu hadnoddau ar Y Porth (Porth adnoddau’r Coleg Cymraeg Cenedlaethol).

Mae adnoddau ac asesiadau Pecyn Cymru Sgiliau Hanfodol Cymru Gyfan (WEST) ar gael yn ddwyieithog. Rydym yn ceisio annog yr holl siaradwyr Cymraeg i gwblhau’r asesiad Cyfathrebu Cymraeg, yn ogystal â’r asesiad Rhifedd ym mha bynnag iaith y maen nhw’n teimlo’n gyfforddus ynddi.



3.5 Asesiadau a Chymwysterau
Nod: Sicrhau bod dysgwyr sy’n dymuno cael eu hasesu yn Gymraeg neu yn ddwyieithog yn gallu gwneud hynny heb gyfyngiadau

Mae dysgwyr yn cael y cyfle i gyflwyno aseiniadau a darnau eraill o waith ysgrifenedig trwy gyfrwng y Gymraeg neu’n ddwyieithog. Efallai y cânt eu hasesu yn Gymraeg hefyd. Os nad yw’r sgiliau iaith yn bodoli ymhlith tiwtoriaid y cwrs, gwneir trefniadau i’r gwaith gael ei gyd-asesu gan y tiwtor a siaradwr Cymraeg, ei farcio gan arbenigwr pwnc allanol, neu ei gyfieithu gan y tîm cyfieithu cyn yr asesiad (os nid oes unrhyw opsiynau eraill).

Bydd y Coleg yn rhagweithiol wrth annog myfyrwyr i gwblhau aseiniadau trwy gyfrwng y Gymraeg neu’n ddwyieithog trwy’r ddarpariaeth ddwyieithog a chodi ymwybyddiaeth o’r cyfleoedd hyn. Mae Cymwysterau Cymru wedi lansio partneriaeth strategol gyda’r Coleg Cymraeg Cenedlaethol i sicrhau bod adnoddau ac asesiadau ar gael yn y ddwy iaith a bod swyddogion sicrhau ansawdd allanol a gwirwyr allanol yn gallu asesu yn y naill iaith neu’r llall i ddileu unrhyw rwystrau rhag cwblhau gwaith a chymwysterau yn ddwyieithog. 

Cymhwyster Bagloriaeth Cymru (CBC)
Mae CBC yn rhoi cyfleoedd i roi dysgwyr mewn grwpiau yn ôl eu sgil iaith. Ar hyn o bryd mae dysgwyr Safon Uwch yn cael eu grwpio gyda’i gilydd ac yn cael cyfle i gwblhau pob her trwy gyfrwng y Gymraeg neu’n ddwyieithog. Mae’r holl adnoddau yn cael eu cyfieithu ac ar gael yn Gymraeg ar ffeil CBC Teams. Mae datblygiadau pellach ar gyfer pynciau Galwedigaethol ar raglen CBC hefyd yn opsiwn wrth symud ymlaen gan fod gennym staff ar draws y meysydd dysgu a allai addysgu ar draws grwpiau lluosog. Gan fod y cymhwyster yn asesu sgiliau, mae’n addas ar gyfer cael ei addysgu’n ddwyieithog ni waeth beth yw maes pwnc y dysgwr. Ein nod yw grwpio’r holl siaradwyr Cymraeg gyda thiwtor CBC sy’n siarad Cymraeg, gan ddatblygu cyfleoedd ac ymgysylltiad y dysgwyr ymhellach.

Olrhain Cynnydd Dysgwyr
Rydym yn anelu at ddatblygu system i olrhain cynnydd dysgwyr o ran eu sgiliau Cymraeg. Yn unol â data MIS, rydym yn anelu at olrhain taith yr holl ddysgwyr o’r adeg dechrau yn y Coleg a’r cynnydd a wnânt o ran eu sgiliau Cymraeg. Yna gellir dal yr wybodaeth hon yn gywir ar gyfer ein data LLWR a chodau LA26. Rydym hefyd yn anelu at ddatblygu system i ddal gweithgareddau dysgu Cymraeg ym maes DSW o fewn Aseswr Clyfar.






3.6 Ymgysylltu â Chyflogwyr
Nod: Sicrhau bod sgiliau gweithle dwyieithog yn cael eu deall, eu datblygu a’u gwerthfawrogi gan gyflogwyr.

Profiad Lleoliadau Gwaith

Mae rhestr o gyflogwyr sy’n gallu ac yn barod i gynnig lleoliadau profiad gwaith dwyieithog priodol yn cael ei llunio gan staff sy’n gyfrifol am leoliadau gwaith ym mhob maes. Mae dysgwyr amser llawn sy’n siarad Cymraeg, yn enwedig dysgwyr Gofal Plant ac Iechyd a Gofal Cymdeithasol yn cael eu hannog i ystyried lleoliadau profiad gwaith cyfrwng Cymraeg ac maen nhw fel arfer yn cael eu paru. Mae’r lleoliadau hyn yn cyfrannu at godi ymwybyddiaeth o fanteision sgiliau dwyieithog ymhlith dysgwyr a staff.

Mae Swyddogion Lleoliad Gwaith wedi datblygu rhestr wirio o ddisgwyliadau o ran gweithgareddau Cymraeg ar leoliad. Mae dysgwyr yn datblygu sgiliau Cymraeg yn y Coleg ac mae ganddynt ddealltwriaeth o’r Gymraeg yn eu sector. Dylid sicrhau bod cyflogwyr yn gwerthfawrogi ac yn defnyddio’r Gymraeg yn y gweithle fel bod dysgwyr yn gweld mantais yr hyn y maen nhw wedi’i wneud mewn gwaith theori yn y Coleg. Mae’r Coleg yn monitro’r cyflogwr a’r dysgwr fel ei gilydd er mwyn bodloni disgwyliadau o ran y Gymraeg.

Bydd y Rheolwyr Dwyieithrwydd yn parhau i fynychu cyfarfodydd Rhwydwaith Datblygu Dwyieithrwydd Llywodraeth Cymru, cyfarfodydd DEDDF ar safonau’r Gymraeg, a chyfarfodydd rhanbarthol a chenedlaethol y Coleg Cymraeg Cenedlaethol. Byddant yn mynychu ac yn cyfrannu at gynadleddau a gweithdai perthnasol er mwyn gweithio gyda cholegau Addysg Bellach eraill a gweithio tuag at rannu adnoddau a mentrau dwyieithog/cyfrwng Cymraeg i hyrwyddo a datblygu darpariaeth ddwyieithog.

Anogir prentisiaid i ddefnyddio eu sgiliau Cymraeg yn y gweithle a bydd tiwtoriaid ac aseswyr yn sicrhau bod cyflogwyr yn ymwybodol o sgiliau iaith Gymraeg eu prentis. Byddwn yn rhannu manteision defnyddio a hyrwyddo’r Gymraeg i gyflogwr er mwyn rhoi cyfleoedd i’r prentis ddefnyddio a datblygu eu sgiliau Cymraeg.

Atodiad A  -  Proffil Sgiliau Ieithyddol Staff
	Adran
	Rôl Staff
	Nifer o staff

	Hyfforddiant GCS
	Prif Swyddog Cwricwlwm ac Ansawdd – Digidol a 
    Sgiliau Hanfodol Cymru
Aseswr Gweinyddu Busnes
Tiwtor/Aseswr Gwasanaeth Cwsmeriaid
Cydlynydd Masnachol
Derbynnydd a Swyddog Gweinyddol Llys Jiwbilî
Hyfforddwr Rheolaeth x 2
Cynorthwyydd Cyswllt Dysgwyr
Hyfforddwr Iechyd a Gofal Cymdeithasol
Tiwtor/Aseswr Cyngor ac Arweiniad
	10

	Amgylchedd Adeiledig
	Rheolwr Maes Dysgu Cynorthwyol – Amgylchedd 
    Adeiledig
Darlithydd Gwaith Brics/Gwaith Coed
Tiwtor/Aseswr AM2 Arholwr Trydanol
Arweinydd Cwricwlwm Adeiladu/Aml-sgiliau
Darlithydd Plastro
Tiwtor/Aseswr Gwaith Coed
	6

	Sgiliau
	Darlithydd TGAU Saesneg
	1

	Addysg Sylfaenol Oedolion
	Arweinydd Cwricwlwm ASO
	1

	Technoleg Gwybodaeth Dysgu
	Uwch Ddatblygwr Gwe
	1

	Profiad a Lles Dysgwyr
	Hyfforddwr Bugeiliol x 2
Hyfforddwr Bugeiliol (SBA)
Hyfforddwr Cynnydd
Cynorthwyydd Gwasanaeth Cwsmeriaid
	5

	Gwasanaethau Dysgwyr
	Cynghorydd Cyllid Myfyrwyr x 2
	2

	Marchnata a Derbyn
	Swyddog Cyfathrebu Marchnata
Swyddog Marchnata
	2

	Lletygarwch, Adwerthu, Twristiaeth
	Rheolwr Maes Dysgu Lletygarwch
Darlithydd Arlwyo
	2

	Tîm yr Iaith Gymraeg
	Rheolwr y Gymraeg
Rheolwr Datblygu Gweithlu Dwyieithog
Swyddog Ymgysylltu â’r Gymraeg
Cyfieithydd Cymraeg x 2
	5

	Mathemateg a Gwyddoniaeth
	Arweinydd Cwricwlwm Ffiseg
Darlithydd Gwyddoniaeth
Cydlynydd Gwyddor Feddygol a Darlithydd Bioleg
	3

	Sgiliau Byw’n Annibynnol
	Rheolwr Maes Dysgu Cynorthwyol - SBA
Darlithydd SBA x 2
Arbenigwr Cymorth Niwroamrywiaeth
	4

	Cyflogadwyedd
	Derbynnydd a Swyddog Gweinyddol
Derbynnydd
Cydlynydd Prosiect Cyflogadwyedd
Ymgynghorydd Recriwtio a Chyflogadwyedd
	4

	Celfyddydau Creadigol
	Arweinydd Cwriclwm Cerddoriaeth
Darlithydd – Safon Uwch Saesneg, Y Cyfryngau a 
   Bagloriaeth Cymru
Technegydd y Celfyddydau Creadigol
	3

	Dyniaethau ac Ieithoedd
	Arweinydd Cwricwlwm Llywodraeth a Gwleidyddiaeth
Darlithydd Troseddeg
Arweinydd Cwricwlwm Cymraeg
Darlithydd Cymraeg
	4

	Iechyd a Gofal
	Rheolwr Maes Dysgu Iechyd a Gofal
Darlithydd Iechyd a Gofal, Mynediad i AU
Darlithydd Iechyd a Gofal
Aseswr Gofal Plant
 
	4

	Chwaraeon a Gwasanaethau Cyhoeddus
	Darlithydd Gwyddor Chwaraeon
Darlithydd Ffitrwydd a Maetheg
Arweinydd Cwricwlwm Addysg Gorfforol Gorseinon
	3

	Tîm Gweithredol
	Cynorthwyydd Personol i’r Cyfarwyddwr Sgiliau a 
   Datblygu Busnes
	1

	Canolfan Chwaraeon
	Cynorthwyydd Hamdden
	1

	Ansawdd
	Rheolwr Datblygu Ansawdd
	1

	Peirianneg
	Arweinydd Cwricwlwm Peirianneg, Cyswllt Ysgolion 
   Gorseinon
Darlithydd Peirianneg Electronig
Darlithydd Peirianneg
Technegydd Peirianneg
	4

	Ystadau
	Goruchwyliwr Cyfleusterau a Glanhau
	1

	Technoleg
	Darlithydd Cyfrifiadura a TGCh
Darlithydd Cyfrifiadureg ac e-Chwaraeon
	2

	Cymorth Dysgwyr (Sgiliau Hanfodol a Chyllid) 
	Cynorthwyydd Cymorth Dysgu
	1

	Systemau Rheoli Gwybodaeth (MIS)
	Cynorthwyydd MIS 
	 

	Cyllid Allanol
	Swyddog Gweinyddol Prosiect
	1

	Swyddfa Ryngwladol
	Pennaeth yr Adran Ryngwladol
	1

	Swyddfa Gyfadran 2
	Cynorthwyydd / Swyddog Gweinyddol Gwasanaeth 
   Cwsmeriaid 
	1

	Tîm Canolog Dysgu Seiliedig ar Waith
	Swyddog Gweinyddol Ansawdd a Gwasanaethau 
   Dysgwyr
	1

	Staff Glanhau
	Glanhawr
	1

	Busnes, Cyfrifeg, Rheolaeth
	Arweinydd Cwricwlwm Busnes
	1

	Hyb Cyflogwyr
	Arbenigwr Cynigion Masnachol
	1

	Recriwtio Dysgwyr (Derbyn)
	Cydlynydd Cyswllt Ysgolion
	1

Atodiad B – Enghraifft o Broffil Maes Dysgu
PROFFIL DWYIEITHOG MAES DYSGU     2022     LEARNING AREA BILINGUAL PROFILE
	Maes Dysgu / Learning Area:  
	LAM: 

	Maes Blaenoriaeth / Key Priority Area? 

	Amlinelliad / Outline
Darpariaeth Amser Llawn / Full-time Provision:
Rhan-amser / Part-time:
Arolwg Boddhad Myfyriwr / Student satisfaction Survey 
Canlyniadau Arolwg y Dysgwr / Learner Survey Results: 

	Defnydd Dwyieithrwydd / Staff Use of Bilingualism

Staff Cymraeg Gwaith / Work Welsh



	Sgil Cymraeg Staff /
Staff Welsh skill:  



	Proffil Dysgwyr / Learners Profile 

Rhuglder / Fluency : 
Hyder / Confidence : 
Dealltwriaeth / Understanding :
Ymwybyddiaeth / Awareness : 

Llysgenhadon Cymraeg / Welsh Ambassadors:
	
Codau LA26 LLWR coding
C1  -0
B3 -
B2-
B1-0


	Cymwysterau / Qualifications

	Ar gael yn y Gymraeg /
Available in Welsh ?


	

	Dysgu ac addysgu dwyieithog /
Bilingual teaching and learning 
Aelod Staff Member

	Uned dysgu ac asesu /
Unit delivered and assessed



	Adnoddau Dwyeithog / Bilingual Resources

	Gweithgareddau Dwyieithog / Bilingual activities (non curriculum e.g. Urdd Eisteddfod)
· 

	Targedau / Targets 2022-23



	Targedau / Targets LA26
C1
B1/2  - Some fluent
B3 – All other learners

	Cymorth angenrheidiol / Support needed     
                                                                 

Dyddiad / Date:  

	Adolygiad Tymor 1 / Term 1 review                                                        Dyddiad / Date: 

	Adolygiad Tymor 2 / Term 2 review                                                        Dyddiad / Date:

	Adolygiad diwedd y flwyddyn / End of year review                            Dyddiad / Date: 











Atodiad C – Pyramid Sgiliaith

